
A Ituaiga faatuatua eseese: 
❖ Faatuatua ma faailoga. 

— O le faailoga o se maka tulaga ese poo se faaaliga e faamaonia ai se feau pe lagolago ai le 
pule paia a le Atua. E ui o le faailoga e masani ona faauigaina o se vavega—pei o le 
faaipoipoga i Kana (Ioane 2:11)—o le togalauapi a Isaraelu i luma o le Mauga o Sinai e 
tapuai i le Atua (Esoto 3:12) sa aumaia foi o se faailoga. 

— Sa talosaga le ʻau Faresaio iā Iesu  i se faailoga e mafai ai ona faamaonia o Ia o le Mesia, ma 
mafai ai ona latou talitonu iā te Ia (Mareko 8:11). 

— Sa matuā le fiafia Iesu ina ua latou fesili mo se faailoga, e faamaonia ai lo latou le faatuatua 
(Mareko 8:12). Afai e le fia talitonu se tasi, e leai se faailoga e mafai ona faatalitonuina ai i 
latou. 

— Ua lava faamaoniga ua tuuina mai e le Atua i Lana Afioga ma le natura ina ia mafai e soo se 
tasi e fia talitonu ona talitonu. Ae ui i lea, e iai lava le avanoa mo le masalosalo. O le 
mafuaaga lea na tuuina atu ai e Iesu se faamanuiaga faapitoa i “e ua le vaai mai, a ua 
talitonu” (Ioane 20:29). 

❖ O le fua o le faatuatua. 
— E i ai fua eseese o le faatuatua: 

(1) Faatuatua o le au aposetolo: “Se a le mea tou te le faatuatua mai ai?” (Mar 4:40) 
(2) Faatuatua o Peteru: “O oe na le  faatuatua itiiti!” (Mt. 14:31) 
(3) Faatuatua o le tama: “Fesoasoani mai i lou faatuatua iti” (Mark 9:24) 
(4) Faatutua o le fafine Kanana: “Ua tele lou faatuatua” (Mt. 15:28) 
(5) Faatuatua o le taitai toaselau: “Ou te le maua se faatuatua sili faapea e oo lava i 

Isaraelu” (Luka 7:9) 
(6) O le faatuatua o Setefano: “o le tagata ua faatumulia i le faatuatua” (Gal 6:5) 

— Ua manino lava e mafai ona tuputupu le faatuatua pe a lia’iina a’a o le le talitonu. E tatau 
ona suia malie le masalosalo i le talitonu. O la tatou tatalo e tatau ona faapea: “Ia 
faateleina lo tatou faatuatua” (Luka 17:5). 

— E ui o le galuega a le Agaga Paia, o le suesueina o le Tusi Paia, ma tatou mafutaga ma le 
Atua o le a tatou maitauina ai “o loo tupu lo totau faatuatua” (2 Tesa. 1:3). 

❖ Faatuatua ma lagona. 
— O se lagona ea le faatuatua poo se manatu lelei ua faatinoina? 
— E tāua le tali o lenei fesili. E lē tutusa le faapea atu “UA OU LAGONA LOU FA'AOLAINA" ma 

le faapea atu "OU TE ILOA ua fa'aolaina a'u." 
— Ae tatou amata mai le amataga. O le ā le amataga o le faatuatua? O le faatuatua e mai le 

Atua ma Na te foa’iina mai o se meaalofa (Roma 12:3; Efeso 2:8). 
— A tatou tali lelei i lena meaalofa—pe a amata ona tatou faatinoina le faatuatua—o le’a 

aumaia ai ia i tatou ni lagona e pei o le olioli; filemu; ni lagona o le mapusaga faaleagaga; … 
— O le faatuatua lava ia e lē o se lagona; o le “mautinoa” ma le “talitonu” (Epe. 11:1). E lē 

faalagolago i o tatou lagona. A ou lagona le vaivai, pe lagona ua mamao ese lo’u 
faaolataga, o le taimi lena e tatau ai ona ou faatinoina le faatuatua sili. 

  



B O le a le faatuatua? 
❖ Uiga ma le atinaeina o le faatuatua. 

— Eperu 11:1, 3, ma le 6 o loo faasoa mai ai se uiga lautele o le faatuatua. E tele sona sootaga 
ma lo tatou manatu i le Atua. E taitai ai lo tatou talitonu i Lē na Foafoaina ma Tauia mai. 

— I le vaega o totoe o le mataupu, o loo faamatala atili ai e Paulo le faatuatua o le toatele o alii 
ma tamaitai o e ua avea ma faaaʻoaʻoga ma faamalosiauga mo i tatou ina ia aua neʻi 
faavaivai a o tatou faatalitali atu i le taui. 

— E pei ona tatou vaʻaia, e lē tutusa uma o tatou faatuatua. E faapefea ona faatupu le 
faatuatua o ia te aʻu, pe laʻititi pe tele? 
(1) Faatino le faatuatua, poo le a lava le laititi o i ai (Mt. 17:20) 
(2) Suesue le Tusi Paia (Rom. 10:17) 
(3) Tatalo i le Atua ia faateleina (Luka 17:5) 
(4) Aua le toilalo i le masalosalo (Mareko 9:23-24) 
(5) Aua le faalagolago lou faatuatua i le faatuatua o isi (Mt. 25:8) 
(6) Tali atu i le Agaga Paia (Kal. 5:22) 
(7) Fai ma masani le faatino o le faatuatua (2 Kor 5:7) 

❖ O le faatuatua o Keriso. 
— O i tatou, o ē faatuatua o loo ola latalata i le toe afio mai o Iesu, ua iloga i mea e lua e tatau 

ona tatou "tausia" (o lona uiga, usiusitai pe faasaoina): o poloaiga ma le faatuatua ia Iesu 
(Faaaliga 14:12). 

— E fesoʻotaʻi le Tulafono (poloaiga) ma le Talalelei (faʻatuatua). E le mafai ona e usiusitaʻi e 
aunoa ma le faʻatuatua, e le mafai foʻi ona e talitonu e aunoa ma le usiusitaʻi. Ae o le ā le 
uiga o le “faʻatuatua iā Iesu”? 
(1) Ia usitai ia Iesu ma Lana Afioga 
(2) Mafuta ma Iesu i aso taitasi 
(3) Avea Iesu ma ogatotonu o tatou olaga 
(4) Ia ola e tusa ma lo tatou faatuatua 
(5) Faavae lo tatou faatuatua ia Iesu 
(6) Vaaia Iesu i o tatou olaga 
(7) Talia le meaalofa o Lona alofa tunoa 

— O le faatuatua ia Iesu ua tauamiotonuina ai (Roma 5:1), ua faapaiaina (Galuega 26:18), ma 
ua avea ma fanau a le Atua (Ioane 1:12). 


